S3A第六組

陳燕筠(1)、丁蔚心(15)、黃佩筠(17)、盧堃耀(29)、王凱昇(37)

《應該要自愛》

角色表

導演
黃安楠（楠）
中六生，喜愛攝影及繪畫。

黃安清（清） 
楠的妹妹， 中四生，典型的反叛青年，愛享受、剌激。

黃秀霞（黃太）    　楠母，三十多歲，出身富裕家庭，生活一向無憂。愛面子。

玉萍（萍）

黃家多年來的女傭，四十多五十歲，與兄妹二人關係要好。

至泰（泰）     
黃家司機

張太

何太

陳四姨太

勇  
　　　           清的同學

威

            清的同學
醫生
記者甲

記者乙

記者丙
旁白
幕後：
道具
燈光

第一幕

〔燈亮，楠在客廳一角，獨自寫著日記。〕

 旁:                     呀楠每天都會寫日記，佢好中意將每日所發生的事寫低。

楠：
十二月十日，天氣寒冷。開始習慣每日朝頭早迫巴士番學口既生活，係就係辛苦口的，但係其實約埋口的同學番學放學，點都開心過自己一個人對住個司機。今日放學同亞楓亞威口係條街到，拎住部相機左影右影，先發覺原來屋企附近有咁多地方我係未行過口架。另外，爸爸今日打過電話番口黎，佢問我番學點呀，妹妹點呀咁，原來唔經唔覺佢都已經走口左成三個月。呢三個月入面，屋企真係變口左好多，妹妹成日都唔知走口左去邊，媽媽又賣哂佢自己口的手飾，而且脾氣仲愈口黎愈大……

旁:                     有一日,黃太約左三個師奶去其太屋企一齊下午茶,仲有傾有笑

陳四姨太：
（不以為然的）唉，你口地同我行埋一邊啦，你口地碎石點同我呢粒非洲之星比呀？

張太：
車，係就係大粒，不過個款咁俗，你咁都肯帶上身，我都服口左你喇。

陳四姨太：
係咩……不過，點都好，有得戴點都總好過冇得戴。（望著身上並無珠寶的黃太）丫，黃太，平時你最鐘意俾你口的手飾我口地睇，開口下眼界架，今日唔見你出聲口既？

黃太：
（在意地）冇……我見你咁特登要約上口黎我呢度，就知你一定有好口野要哂俾大家睇啦。你咁難得有一次機會哂咯，我邊好意思搶你風頭呀！

〔陳四姨太正要破口大罵〕

何太：
唏……陳四姨太，你粒石真係好閃喎，一定係好貴架喇……

陳四姨太：
都幾咁啦……不過，慘得過我老公俾得起！個男人係錫你口既，你話鐘意，佢幾貴都會買俾你架啦……你話係咪呀黃太？

黃太：
口的男人唔係做口左虧心事會對你咁好？咪發夢啦！不如你番去問口下你口的姊妹，當年你口個個好錫你口既老公娶你口個陣，佢口地收過口的咩，同埋佢口地俾人打入冷宮之後，獨守空帷口既生活係點仲好啦，陳「四」姨太！他朝君體也相同呀！

張太：
係喎，聞說你老公多口左個呀五喎，係咪真架？（一頓，陳四姨太不作聲）哎，我都係關心你咋。

何太：
（打圓場）唏，雜誌口的口野都好信口既。邊會有口的咁口既事丫。

陳四姨太：      （賭氣地）我怕咩認呀，我自己都係人口地四姨太啦……多個呀五我洗驚佢！我唔似得口的人自己頂唔順個老公包二奶，就搵人出氣……

黃太：
（語塞）你……我都唔知你講咩……我想去一去洗手間先……失陪。

〔黃太出〕

何太：
   哎口也，好心你就收口下口啦……

陳四姨太：
   車，佢講得我唔講得呀？

張太：
   哈……你講得你講得，全世界都知啦，係佢唔肯認之麻……

陳四姨太：
  你估到佢唔認喇喎，呢口的口野呃唔倒一世口既。

張太：
  梗係呃唔倒啦，個大口既等得，個細口既都等唔倒啦。

何太：                唉，你叫人口地點認口者，行出去同口的人講，話自己老公番大陸包二奶，依家大口左肚要搵人認頭咁呀？

張太：
 咁又真係幾難認口既，咁核突，俾口的記者登哂出口黎……「二奶大肚突襲搶老公，黃秀霞不敵互摑洩憤」

陳四姨太：
哈哈哈……聞說唔只互摑咁簡單喎……

〔三人圍成一團，漸小聲。燈光轉，近大門位置，泰氣沖沖的入，後隨著萍〕

旁:                     之家裹面的工人同埋司機係到傾計

萍：
喂！都叫你唔好咯……你嚇親口的細路呀……

泰：
太太呢？

萍：
話口左你知佢唔得閒架喇……

泰：
哦，唔得閒出糧俾我，又得閒係到同班呀太講是非……

萍：
你唔好咁嬲住先啦，拖一拖口者，咪俾口的時間人周轉下口羅。

泰：
嘩，你講呀，出面話太太唔要先生口的錢呀，佢何來仲有錢周轉呀，太太佢又一向都大花筒口既，你唔係唔知架啦。口的咁口既蛀米大蟲，我點知佢會唔會連我口個份都洗埋架。我唔理，佢已經拖口左我兩個月糧喇，佢再唔出糧俾我，我就告佢。

萍：
唉，一場賓主，何必搞到咁呢？

泰：
我唔理，我就口係到等到佢出口黎為止。

〔黃太出來〕

旁:                    之後，佢地一齊打麻雀，黃太話唔打，之後她們各有各做

張太：
哈哈哈……原來係扯哂頭髮打哂交咁架，真係羞家死人……

陳四姨太：
咪係，做女人做到佢咁，你話佢仲唔係蠢到貼地？

何太：
殊 ……佢聽到架……

旁:                   黃太出左去花園,見到工人同司機

泰：
太太……

萍：
（阻止）殊 ……太太，亞泰想話佢做完口野之麻……

黃太：          （對泰，示意他收口）唔。（轉頭向陳四姨太）講緊口的乜咁好笑呀，咪大大方方講出口黎一齊笑下口羅……

陳四姨太：
無，講緊口的人不自量力，唔夠人爭又死命唔肯放手……又有口的人蠢到死，發生口左幾年口既事，近呢排先發現倒……又有口的人明明家道中落都仲充闊佬……真係笑死人呀呵……

黃太：
丫，係喎，又真係幾好笑喎。不過，唔知會唔會好笑得過口個口的女人呢……呢，口個口的為口左錢，明知個老坑有老婆，都照樣中個頭埋去……口係屋企就日日求神拜佛，望個老公早登極樂，等分遺產……哎口也，點知又殺出個程咬金，本來分四份，依家變口左分五份……

陳四姨太：
好喇喎，你講邊個呀？

黃太：
哦，無，見大家咁好興緻，隨口咪又講口下口的好笑口野大家笑口下口者。

何太：          （打圓場）唏，都唔好笑口既，飲茶飲茶……

陳四姨太：
我夠鐘番屋企參神，你飲埋我口個份啦！

何太：
唔好意思，下次再口黎過探你呀口下……

張太：
我……去幫你鬧佢……

旁:                    口的 師奶走晒之後..

〔三人出〕

黃太：
哼！同我鬥？！慳口的啦……（正要轉身走）

泰：
太太。（萍拉住他）
黃太：          （不耐煩地）咩事呀……

泰：              （害怕地）我洗好先生架車喇……

黃太：
我知道啦……（再舉步回房）

泰：
太太，我有口的口野想同你講……（萍再拉住他）

〔泰示意萍在場不方便〕

黃太：
萍，無你口既事喇，你仲企口係到做咩呀？

〔萍出〕

黃太：
咁你依家講得啦？

泰：
我想問口下太太你……我……究竟幾時先有糧出呀？

黃太：
（不懂會應）你叫我叫走亞萍，就係同我講埋口的咁口既口野？……

泰：
叫走亞萍都係唔想你咁難堪口者……太太，都已經三個月啦，我唔食我屋企人都要食架，你唔多唔少……

黃太：
我依家有話唔俾咩？

泰：
咁唔知幾時先有呢？我屋企真係山窮水盡喇……

黃太：
總之就會俾你啦，你驚咩口者……

泰：
咁我聽聞……

黃太：
咩呀？你聽聞口的咩呀？

泰：
無……無咩……

黃太：
我叫你講呀！

泰：
出面話你唔要先生口的錢，自己口個口的又差唔多洗哂，所以要賣車……話唔定仲要賣樓……

黃太：
哈哈哈……口的咁口既謠言你都好信口既……

泰：
咁先生真係好耐都無番過口黎……

黃太：
你唔好亂咁同人講呀口下。

泰：
我無……

黃太：
咁我口地遲口的再講啦。（欲下）
泰：
太太，咁我幾時……

〔電話聲，楠出，見媽與泰的氣氛尷尬，稍頓，接電話。〕

楠：
喂……爸！你等等……媽，我番入房先喇。

〔楠出，媽追，但泰欄著路〕

泰：
太太……

黃太：
行開！……（欲下）

泰：              （阻止）今日真係要講清楚先得……

黃太：
你想點呀？

泰：
俾番口的錢我。

黃太：
我話口左會俾啦。（欲下）

泰：              （捉住黃太）唔得，今日最少都要……

黃太：
放手，放手……口拿，你好放手喇口下……

泰：
我只係想……

黃太：
非禮呀，非禮呀……

〔楠、清及萍入，清手拿著電話。泰一見眾人，就鬆手站在一邊。〕

旁:                   之後，呀楠同埋工人(萍)立刻去到花園

楠：
咩事呀媽？

萍：
做乜呀你……（拉開泰）

泰：
我無做過口的咩呀……你好口野……

黃太：
你好走喇，再唔走我報警架，呢到全部人都可以做證！

泰：
我就唔信喇，你點會報警丫，你咁要面，出面又有咁多記者……

黃太：
（搶過了清手上的電話）你唔信？！我依家就打……喂……

泰：
你……好……你好口野……我依家就走……我……我去告你……你因住。

黃太：
你因住我告你好過啦！

（泰出）

清：

俾番個電話口黎呀！（搶去電話）
黃太：
恐嚇我呀？我先唔驚你呀……

清：
爸……喂？（向媽）咦，你搞到斷口左線喇……

黃太：
同呢口的人仲有咩好傾呀？唔係佢我口地依家洗搞成咁？我唔准你再理佢……

楠：
到底發生咩事呀媽？

黃太：
你見唔到咩？你口地亞媽頭先俾人「蝦」呀，你口地都唔幫手……成碌木咁企口係到……

清：
車，你自己攞之麻，唔係你咁惡，亞爸邊洗走呀？

黃太：
我惡？我惡！……你知唔知你講緊咩呀？佢……係佢做錯事呀！佢污糟邋遢！仲要搞到上門……佢唔要面我要呀……

萍：
算喇算喇，唔好講喇……（欲拉清下）

清：
明明係你趕走爸爸……

黃太：
你知口的咩？你明咩？你同我收聲呀！（摑清）
（清出）

旁:                    之後呀清出街，呀楠追住呀清

楠：
清!

（楠嚇傻了，萍示意楠追清，楠出，媽崩潰，坐了下來，萍給她倒了一杯水。燈轉，街燈亮起了。）

楠：
清！你行夠未呀？停口係到啦，好唔好?

清：
你咪跟住我喇口下。好煩呀！

楠：
我係你亞哥，你夜嗎嗎咁口係條街度蕩口黎蕩去，我唔跟住你，唔通等口的色魔跟住你呀？

清：
一口的唔好笑喎。你走啦，我唔洗你理呀!

楠：
你知我唔會就咁就走架.

清：
得喇得喇，我今晚會去wendy度訓呀……咁得啦？

楠：
咁校服點算呀？聽日仲要番學架喎。

清：
唉，我著佢口個口的咪得囉。

楠：
唉，今次你鬥一晚氣好喇，媽為口左亞爸件事已經好煩架喇。

清：
總之我就唔想見到佢啦。（動身離開）

楠：
喂……唉。

第二幕

〔燈照著廳中一角，看見楠在寫日記〕

旁:                   呀楠又寫日記喇

楠：
十二月十八日，寒風凜烈。我真係好後悔，點解口個日我會俾妹妹佢就咁就走口左去……佢成個星期都無番過口黎喇，學又無番，都唔知佢去口左邊，媽又唔肯報警，話佢無錢洗就會自己番口黎喎……媽呢幾日心情愈口黎愈煩燥，動不動就「鬧」人，尤其係萍姐……

〔燈照亮了整個客廳，見萍在打掃，此時，電話響起了〕

萍：
喂……係，太太……哦哦哦……好丫，唔，拜拜。（轉向楠）我出一出去，好快番。

楠：
萍姐，你去邊呀？

萍：
我番你再同你講丫，太太急住要我呀，你乖乖口地留口係屋企喇……

〔萍沒來的及回答便已轉身走了。燈轉，街燈亮起了，只見一群記者守候著。他們一見黃太及清入，便蜂擁而上〕

旁:                   之後有一大班記者包圍住黃太

記者甲：
黃太，咁夜去口左邊到口黎呀？
記者乙：
聽講清清佢遇到口的麻煩喎，係唔係真架？

記者丙：
清清做咩要偷口野呀？

記者丁：
會唔會因為同爸爸斷絕口左關係，所以唔夠錢洗呀？

〔在記者提問之時，萍已在人群中僻出一條路，讓清及黃太走過。萍與清出，獨留下黃太一人面對記者們。〕

黃太：
你頭先問咩話？我真係聽得唔係太清楚添。

記者甲：
黃太呀，清清做乜要偷口野呀？

黃太：
嘩，乜你咁講呀？都未證實口既事，你就問我點解會發生？！你講到佢好似真係偷口左口野咁……呀，乜你轉行做法官咩？哈哈哈……
記者乙：
唔係喎黃太，差人話人贓並獲喎……查實係咪自從紀生包二奶之後，就唔養家，搞到你口地唔夠洗用，所以清清先要挺而走險呀？我口地可以幫你寫衰個男人架喎……

黃太：
哎口也，你口地口的記者呀，真係作得就作。我大好家庭相處和睦，拜託你口地就高抬貴手，咪咒我口地屋企先得架。話時話丫，我口地呢口的大戶人家，又點會貪口個少少便宜丫，我講都無人信啦，係咪？哈哈哈……總之，所有口野都係一場誤會啦……各位都眼訓啦，我都要休息喇，下次再傾啦。

〔黃太出，燈轉，照著客廳。萍及清入。〕

旁:                   之後黃太又番到屋企

楠：
妹，你番口黎口拿？！你起個星期去口左邊呀？你唔知人口地會擔心你架咩？

清：
你好煩呀，收聲啦。

萍：
好喇好喇，番口左口黎咪好口羅。入去休息啦，清。

〔黃太入〕

黃太：
休咩息呀！你同我企定定係到呀！你個死女包，係咪嫌我唔夠煩呀？搞埋口的咁口既口野……你話我知，我有咩得罪你，你要咁對我？ 

清：
你講咩呀？！我點對你呀……

黃太：
你無端端學人離家出走，成個星期音訊全無……好喇，等到有你消息喇，點知唔係你自己打電話番口野喎，係差館代你打電話俾我「報平安」，叫我去保釋你……

清：
車，扮咩口野口者，你都唔在乎架啦……

黃太：
我唔在乎？我唔在乎我就唔會去保你出口黎啦……

清：
哦，係呀，你好在乎呀！好在乎我個名會唔會上報紙丫麻！在乎若果唔保我出口黎口既話，口的報紙會唱你丫麻……咪又係為口左你口的面子！

黃太：
你……原來你咁諗我口既！（楠拉黃太坐下）係呀係呀，我就完全唔會關心你口既，就剩係得你個衰老豆會關心你口架口者……（欲哭無淚）依家我唔顧住個家仲有邊個會顧呀！你估我好過癮呀？我都係唔想人睇小你咋。但係你自己就唔知自愛。你用個腦諗下啦，你仲咁細個，留案底咁點算呀？無哂前途架！好地地你做咩走去偷口野丫……

清：
我無呀……

黃太：
哦，原來係口的差人屈你口既……

清：
係呀……

黃太：
到呢個時候你都仲要講大話？

清：
（狡辯）我無呀……我……係喇係喇，我係有做過呀……

黃太：
你終於肯認喇咩？做咩你要咁做丫？仲要對住的差人講大話……好大件事架……

清：
咩喎，咁唔夠錢洗就係咁架啦……咁你頭先都同口的記者講大話啦……

黃太：
唔通我話俾人知你離家出走自甘墮落呀？唔通我話俾佢口地聽你係大話精？咁我同推你去死有咩分別呀？

清：
哦，你講大話就一定係口岩口既，我講大話就係錯口既，咩都係你口岩哂，我錯哂啦。

黃太：
你……唉，我都費事同你講……總之你今晚就同我好好地留係間屋入面……萍，斟杯水拎入房俾我。

〔黃太出，萍跟著後面〕

旁:                   之後呀楠同呀清一齊入左房

楠：
你成個星期去口左邊呀？你知唔知我口地好擔心你呀？

清：
咩喎，去玩之麻，我依家咪無穿無爛咁番口左口黎。

楠：
你仲好講，偷口野好大件事口架……你到底偷口左口的咩口者？你還番俾人同人道歉啦，話唔定人口地會原諒你呢？

清：
你係咪傻架，你叫我自己爆自己大鑊呀？我頭先先同個差佬講話我唔知發生咩事，你依家叫我去自首？

楠：
咁你打算點丫？

清：
打死我都唔會認架喇，總之……聽日至算啦。早抖喇！

〔清出，獨剩楠一人，燈暗。手提電話聲響起。燈再亮，只見清一人走出客廳。〕

旁:                   到左夜晚十二點， 呀清電話響，佢出左去廳去聽電話

清：
喂，得喇得喇，我落緊口黎喇，等等啦。

.旁:                   之後呀清落左街搵班朋友

〔清躡手躡足的離開了。燈轉，街燈亮起，見二青年在街頭等候著〕

勇：
喂，口黎喇，咁遲架！

威：
係啦，約好口左今晚開「P」口架麻。睇口下依家，遲哂大到啦。

清：
對唔住 口羅，行啦。

勇：
咪住，有好益你。

清：
你口地想點呀？咪阻住亞姐去玩呀口下。

威：
無，都係想大家玩得盡興口的口者。（打開手掌，展示著手中的藥丸）

清：
哦，咁咋，攞口黎啦。（一口吃下）我口拍丸口個時你都未出世呀。

〔清出〕

勇：
果然有大家姐風範呀口下。

〔勇及威出，燈暗。〕

第三幕

〔燈亮，家中一角。楠正在寫日記。〕

旁:                   之後呀楠又寫日記

楠：
十二月二十三日，陰晴不定。清又唔見口左五日喇，連警署要佢報到佢都無去，媽好擔心唔知佢會唔會出口左咩事，而口的記者就日日夜夜都「僕」住係樓下……個電話又不停咁響，全部都係口的記者打口黎想做訪問，所以全部電話依家都係由萍姐接，媽話所有電話一律唔聽喎……

〔燈轉，萍拿著電話忙著。〕

旁:                   之後電話係度狂響

萍：
唔好意思呀，太太真係唔係屋企呀……呀，有電話入線呀，係咁先啦……喂……係……太太唔係屋企喎……係係……或者你留低口訊丫……係日日雜誌……韋先生……你等等呀下……（她不懂寫，示意楠給她寫）係……電話係96385274。好丫，太太番我同佢講丫……拜拜。

楠：
萍姐，寫做咩丫？媽都唔會覆架啦。

萍：
傻仔，咁點都要寫低口既，話唔定太太遲口的會有用呢。

楠：
唉，媽佢根本就唔會同人講真心話……如果佢唔再呃呃瞞瞞，可能我口地可以過得開心口的。

萍：
無人知口既……但係可以肯定太太係想大家過得好口的，先會撐咁耐……

楠：
嗯……

〔電話又響〕

萍：
喂……係……太太唔係屋企喎……係……（驚愕）你等等……太太……太太……

楠：
發生咩事呀？

〔黃太出，看見萍姐遞上電話。〕

黃太：
（發怒）我咪話我唔聽任何電話口羅！

萍：
呢個醫院打口黎，話呀清……

〔黃太搶過電話，楠趨前向萍〕

黃太：
係，我係……我即刻到！（擲下電話，手忙腳亂的）萍！我銀包呢？……楠，著鞋……（萍給她手袋，她衝著離開了，楠及萍跟在其後）

旁:                    之後，黃太同埋工人仲有呀楠立刻趕到醫院，到了醫院門前，有一大班記者在此等候。

〔燈轉，街燈亮起〕

記者甲：
清清係咪會變植物人呀？

記者乙：
清清係咪一直都有吸毒口既習慣架？

記者丙：
黃太黃太，據聞清清服用過量軟性毒品喎，係咪真架？

〔三人入，衝著離開，黃太沒張口，楠緊隨其後，萍給他們擋開記者們〕

萍：
無口野講呀，我口地無口野講呀……

〔燈暗〕

第四幕

〔燈亮，醫院病房，黃太、楠及萍也在場〕

醫生：
黃安清佢口既情況都尚算穩定，但係因為佢服用過量軟性藥物，造成肝功能嚴重衰竭，要立即做換肝手術。咁兩位係佢口既近親，肝臟能夠吻合病者口既機會率會比較高，所以希望兩位可以做做測試，睇口下會唔會適合病者。

〔黃太及楠答應了，跟醫生走了。燈轉，照著病床上的清，萍伴著她〕

〔燈再轉，穿著病人服裝的楠寫著他的日記〕

旁:                   之後醫生話呀楠比較適合，楠穿上了病人的服裝，之後又寫日記。

楠：
十二月二十五日，我都唔知天氣係點喇，因為我係醫院入面，做我人生裏面第一個手術。我要捐我個肝俾清呀。其實我真係好驚，醫生話活人捐肝成功口既例子都唔係太多，手術有一定口既危險，我好驚我醒唔番，但係為口左妹妹點都要撐住。呢個就當係我今年送俾佢口既聖誕禮物啦……

〔燈轉，只看到醫生及黃太〕

旁:                   手術之後 ……

醫生：
清清情況好好，但係亞楠就……我諗你最好有定心理準備……

黃太：
（痛哭）點解呀……

〔醫生出，黃太回到病房，萍給她遞上楠的日記，黃太讀著讀著。燈轉，同時亮著病房及楠〕

楠(遺言)：
至於媽媽，我見到佢撐得好辛苦，面對出面口既人……


佢一樣有講有笑，做到好似一口的都唔擔心咁……

但係其實我知佢唔係咁架，我唔明點解佢要咁做，其實做人坦坦白白唔好咩？……點都好，我相信佢咁做都係為口左屋企好……但係，我更加想佢開心，想佢可以唔洗咁辛苦咁，一個人面對哂所有口野。只要我口地仲生存，我口地就可以重新口黎過，就仲有希望……希望媽媽可以開開心心快快樂樂咁生活落去，呢個就係我口既聖誕願望，希望真係能夠實現啦……(死左)

〔燈轉，回到病房，只見床上的清清仍躺著，旁邊坐著黃太，萍站著一旁伴著她。〕

萍：
你會唔會完成佢遺願？

黃太：
嗯……

旁:                   之後她們去看呀清的情況.

清:                   媽咪,我諗清楚啦！我應該要自愛自己，不會再傷害別人啦！雖然呀哥為我而死，

但係呀哥都想我地自愛，你都唔應該再隱瞞事實啦，應該講出黎，而我就自愛自己身體，我以後不再食毒品喇！
黃太(哭):       我知道喇！呀女！

〔燈轉，萍扶著黃太走到舞台的中央，所有燈光只聚焦在她們身上〕

旁:                    之後，黃太同埋呀萍出去同記者交代事件

黃太：
（吸了口氣）各位記者朋友……係，我口地屋企係發生口左好多事……我老公的確有外遇，而我口地都的確係辦緊離婚手續。至於我口地對仔女，亞楠已經離開口左喇……清清就有待康復，而我都相信佢會承擔番佢之前做錯事口既責任。經濟上面，我口地都面對緊困難，可能要申請破產掛……我都唔太清楚……但係我口地點都會好好生活落去，只要我仲生存，我口地就可以重新口黎過，就仲有希望……請你口地祝福我。


（呼了口氣）輕鬆哂……

〔黃太望了望萍〕

黃太:               多謝妳。

〔萍給她報以一個肯定的眼神〕

〔燈暗，幕落〕

旁:                   呢個故事話俾我地聽，我地不好做一口的不自愛口既事(吸食毒品)， 吸食毒品不但不自

愛自己口既健康，仲令家人，朋友為你擔心和傷心，可能仲會犧牲你口既親人，所以我地

應該要愛自己。

